
VIJEĆU FAKULTETA POLITIČKIH NAUKA
UNIVERZITETA U SARAJEVU
Na osnovu člana 59 tačka m) Statuta Univerziteta u Sarajevu, a u skladu sa odredbama članova 59, 36, 40, 41, 42 i 43. Pravila o studiranju Trećeg ciklusa na Univerzitetu u Sarajevu, Senat je, na 48. sjednici koja je održana 29.06.2022. godine, donio odluku o obrazovanju Komisije za ocjenu radne verzije doktorske disertacije doktorantice Anide Dudić-Sijamija pod naslovom „BRAK U SAVREMENOM BOSANSKOHERCEGOVAČKOM DRUŠTVU I  IZAZOVI U SAVJETODAVNOM RADU“  u sastavu:
Dr. Sanela Bašić, redovni profesor, predsjednik

Dr. Sanela Šadić, redovni profesor, mentor, član

Dr. Halima Sofradžija, redovni profesor, član
U skladu sa članom 41. Pravila studiranja za treći ciklus studija na Univerzitetu u Sarajevu, dana 06.07.2021. godine zakazana je i održana prezentacija radne verzije projekta doktorske disertacije doktorantice Anide Dudić-Sijamija, MA. Doktorantica je članovima Komisije izložila radnu verziju disertacije, pokrivajući ključne segmente po njihovom prioritetu u metodološkom i teorijskom smislu, slijedeći postavljene hipoteze. Komisija je bila jednoglasna u ocjeni projekta doktorske disertacije kao izrazito aktuelne, naglašavajući vrijednost i značaj interdisciplinarnog pristupa istraživanja transformacije braka u savremenom bosanskohercegovačkom društvu i izazova u savjetodavnom radu. Članovi Komisije su nakon iscrpne prezentacije radne verzije projekta doktorske disertacije Anide Dudić-Sijamija, kandidatkinji sugerirali izmjene i dopune teksta radne verzije projekta doktorske disertacije. Nakon uvaženih preporuka Komisije, radna verzija doktorske disertacije, nakon što je kandidatkinja korigirala u skladu sa naznačenim sugestijama, upućena je na Univerzitet na softversku provjeru plagijarizma, nakon čega je detaljno prostudirana dostavljena verzija projekta doktorske disertacije. Poslije pažljivog uvida u dostavljeni izvještaj softverske provjere iz koga je vidljivo da se radi o neupitno autentičnom tekstu, Komisija je na osnovu člana 43. stav (1) Pravila studiranja za treći ciklus studija na Univerzitetu u Sarajevu sačinila sljedeći
IZVJEŠTAJ
1. Biografija i bibliografija kandidata
Anida Dudić-Sijamija je rođena 1992. godine u Zenici, gdje je završila osnovno, srednjoškolsko i fakultetsko obrazovanje. Dobitnica je Povelje dekana za postignuti uspjeh i prosjek ocjena 10,0. Magistrirala je na Fakultetu političkih nauka u Sarajevu (Odsjek za socijalni rad, usmjerenje Porodica i društvo) 2016. godine. Izabrana je u zvanje asistenta (2017.), a potom u zvanje višeg asistenta (2019.) na Odsjeku za socijalni rad. Saradnica je na predmetima: Socijalni rad s pojedincem, Socijalni rad s porodicom, Socijalni rad s grupom,  Terenska praksa 3 na prvom ciklusu studija, te Ljudska prava i socijalni rad, Etika socijalnog rada i Medijacija u socijalnom radu na drugom ciklusu studija. Obnaša funkciju koordinatora na Interdisciplinarnom doktorskom studiju na Fakultetu političkih nauka Univerziteta u Sarajevu na istraživačkom polju Socijalni rad (2017.- danas). U periodu 2018-2021. godine bila je angažovana kao sekretarka Redakcije časopisa Sarajevo Social Science Review i časopisa Socijalne studije koje izdaje Fakultet političkih nauka Univerziteta u Sarajevu. Od ak.2019/20. godine obnaša funkciju sekretara Odsjeka za socijalni rad. Objavila je naučne i stručne radove u referentnim međunarodnim i domaćim časopisima, te bila angažirana na domaćim i međunarodnim istraživačkim projektima. Učestvovala je u radu više domaćih i međunarodnih naučnih skupova, konferencija, seminara i radionica. U ak. 2020/21. godini učestovala je i uspješno položila Program cjeloživotnog učenja u oblasti pedagoškog obrazovanja i jačanja kompetencija akademskog osoblja Univerziteta u Sarajevu (TRAIN), u ak. 2021/22. godini pohađala je specijalističku obuku iz interaktivne psihoanalize, akreditovane od strane Evropske asocijacije interaktivnih psihoterapeuta, te kurs iz oblasti mentalnog zdravlja i psihosocijalne podrške. Također, u okviru međunarodnih programa bila je u posjeti Univerzitetu u Geteborgu (Švedska), Univerzitetu u Berlinu (Savezna Republika Njemačka) i Univerzitetu u Prištini (Kosovo). Na Fakultetu političkih nauka Univerziteta u Sarajevu, u akademskoj 2016/2017. godini upisala je interdisciplinarni doktorski studij (III ciklus studija) istraživačko polje Socijalni rad. U predviđenom zakonskom roku je položila sve ispite u okviru doktorskog studija i prijavila doktorsku diosertaciju pod nazivom Brak u savremenom bosanskohercegovačkom društvu i izazovi u savjetodavnom radu. 
Objavljeni naučni radovi, autorski i koautorski tekstovi i uredništva (2017.-2022.):
Knjige: 

1. Šerić, N., Šadić, S., Buljubašić, S., Dudić, A., (2019).  Socijalni rad u obrazovanju. Sarajevo: Fakultet političkih nauka
2. Turčilo, L., Osmić, A., Kapidžić, D., Šadić, S., Dudić, A., (2018), Youth study 2018/2019 Bosnia and Herzegovina. FES: Fridrih-Ebert-Stiftung.

3. Turčilo, L., Osmić, A., Kapidžić, D., Šadić, S., Dudić, A., (2018). Studija o mladima Bosna i Hercegovina 2018/2019. FES: Fridrih-Ebert-Stiftung.
 Objavljeni radovi:
1. Dudić-Sijamija, A., Silajdžić, L., (2021). Habits and frequency of (online) gambling among young people in Bosnia and Herzegovina. Socijalna politika. Fakultet političkih nauka univerziteta u Beogradu, Institut za političke studije u Beogradu. 85-105, UDC 174.6-053.6(497.6) DOI: https://doi.org/11.22182/sp.32021.6 
2. Kapidžić, D., Hirkić, M., Dudić, A., Turčalo, S., Bašić, S., Bakić, S., (2021). Bosnia and Herzegovina In: CONNEKT Country Papers on Macro-Level Drivers Drivers of radicalisation and violent extremism in the light of state dynamics in MENA and the Balkans (editor Damir Kapidžić) 87-11 Available at: https://h2020connekt.eu/wp-content/uploads/2021/08/D4.1-COUNTRY-PAPERS-ON-MACRO-DRIVERS.pdf 
3. Bakić, S., Dudić-Sijamija, A., (2021)., Understanding an Importance of Interculturalism in the Learning Process. International Journal of Social Science and Human Research. Vol 4, 2007-2015  DOI : https://doi.org/10.47191/ijsshr/v4-i8-07
4. Bakić, S., Popov Momčinović, Z., Dudić-Sijamija, A., (2021). Prijedlog kurikuluma: Razumijevanje koncepta interkulturnog dijaloga s aspekta medijske i informacijske pismenosti. Regionalni osvrt na razvoj i integraciju medijske i informacijske pismenosti ( ur. Vajzović, E., Milojević, A., Ružić, N.,). Fakultet političkih nauka Univerziteta u Sarajevu. 30-38
5. Silajdžić, L., Dudić, A., (2020). Mladi i ovisnost o informacijsko-komunikacijskim tehnologijama: internet, društvene mreže i mobilni telefoni. CM: Communication and Media, 15 (47). 57-84 DOI: https://doi.org/10.5937/cm15-26423
6. Kapidžić, D., Dudić, A., Turčalo, S., Kadić, V., (2020). Bosnia and Herzegovina: Country Report on National Approaches to Extremism In: Country reports on national approaches to extremism- Framing Violent Extremism in the MENA region and the Balkans. European Institute of the Mediterranean. 98-116  

7. Dudić- Sijamija, A., (2020). Samoprocjena partnera o stepenu bračne kohezivnosti, izražajnosti i konfliktnosti u vrijeme pandemije Koronavirus u Bosni i Hercegovini. Društvene i humanističke studije 4 (13). 173-190 UDK:159.922.2
8. Dudić, A., (2020) Značaj studijske prakse u obrazovanju studenata socijalnog rada. Teorija i praksa u obrazovanju socijalnih radnika- Zbornik radova sa međunarodne konferencije Jačanje kapaciteta osnovnih akademskih studija socijalne politike i socijalnog rada.  93-106, UDK: 364:378.38

9. Dudić, A., (2020). (Ne)sigurnost socijalnih radnica na radnom mjestu u Bosni i Hercegovini. Društvene i humanističke studije 2 (11). 361-280 UDK: 364-43:159.944

10. Dudić, A., (2020). Mladi u Bosni i Hercegovini o braku i alternativnim oblicima partnerstva. Zbornik radova Porodica i savremeno društvo-izazovi i perspektive. Banja Luka: Centar modernih znanja. 181-194

11. Dudić, A., (2019). Prava djece u Bosni i Hercegovini kroz profesionalna iskustva socijalnih radnika. Socijalne studije. Sarajevo: Fakultet političkih nauka, 2 (2), 69-89
12. Dudić, A., Silajdžić, L., (2019). Položaj marginalizovanih grupa u društvu. Izlaganje rada „LGBTIQ populacija u bosanskohercegovačkom društvu: stavovi javnosti i medijsko izvještavanje. Zbornik radova sa međunarodne konferencije Društvene devijacije- Položaj marginalizovanih grupa u društvu. Banja Luka: Centar modernih znanja str. 311-328 
13. Šerić, N., Dudić, A., (2019). Socijalni rad u javnom diskursu u Bosni i Hercegovini. (Cоцијални рад у јавном дискурсу у Босни и Xерцеговини). Socijalna politika. Broj 2/2019, god. 54, str. 99-117 https://doi.org/10.22182/sp.22019.5 

14. Nikšić, E., Dudić, A., (2019). Izazovi saradnje školskog pedagoga i socijalnog radnika. Zbornik radova konferencije s međunarodnim učešćem na temu Izazovi i perspektive pomagačkih profesija, str 57-75

15. Dudić, A., (2019). Izazovi i perspektive socijalnog rada u obrazovanju. Društvene i humanističke studije. God. IV, broj 1 (7). 401-420

16. Šadić, S., Dudić, A., Babić, N., (2018). Psihosocijalni tretman počinitelja nasilja u porodici: mogućnosti, izazovi i efekti. Pregled. God.LIX, br. 2, 47-69
17. Šerić, N., Dudić A., (2018). Percepcija profesije socijalnog rada u Bosni i Hercegovini. Socijalne studije. Godina I, broj 1. 94-114

18. Šerić, N., Dudić, A., Šadić, S., (2018), Izazovi i perspektive socijalnog rada u zdravstvu. Socijalni rad u zdravstvu-zbornik radova. 10-32

19. Babić, N., Dudić, A., (2018), Stavovi nastavnika o inkluziji djece s posebnim potrebama. Educa. Godina XI, broj 11 Educa127-134

20. Dudić, A., (2018), Mobing-problem pojedinca ili problem društva?.Zbornik radova ne nasilju jedinstven društveni odgovor. Banja Luka: Centar modernih znanja, 597-608
21. Dudić, A., (2017), Prevalencija nasilja među vršnjacima u osnovnim školama. Zbornik radova Anomija društva i posljedice, godina II, broj 2, str 92-105

22. Dudić, A., (2017), Play terapija: primjena terapeutske igre u radu s djecom s razvojnim teškoćama. Društvene i humanističke studije, godina II, broj 2, str. 405-427

23. Dudić, A., Babić, N., (2017), Percepcija i stavovi nastavnika o nasilju u školama. Tematski zbornik VIII Međunarodna naučno-stručna konferencija "Unapređenje kvaliteta života djece i mladih" str. 603-613
Aktivno učešće na konferencijama, seminarima i edukacijama:
1. 16.09.2022. godine- održala edukaciju na temu "Percepcija socijalnog rada u javnosti" u organizaciji Misije OSCE BiH u Neumu, BIH.
2. 04.09.-10.09.2022. godine-Učešće na „Summer School Gender and Leadership in Social Work Education in Southeast Europe“. Kosovo: Prishtina

3. 05.04.-26.05.2022. godine- Učešće na kursu Psihološka prva pomoć u okviru Projekta općeg obrazovanja (TABLA). Sarajevo: Save the Children i Američka agencija za međunarodni razvoj (USAID) 
4. 30.03.2022. godine- održala trening na temu "Percepcija socijalnog rada u javnosti" u organizaciji Misije OSCE BiH i Regionalnog Udruženja stručnih radnika socijalne djelatnosti Doboj
5. 15.03.2022. godine- Učešće na  2. naučnoj konferenciji „Društvena kriza i socijalni rad“ – Održivi razvoj i suvremeni izazovi socijalne uključenosti. Izlaganje na temu: Izazovi socijalne inkluzije marginalizovanih grupa: LGBTIQ zajednica u Bosni i Hercegovini. Sarajevo: Fakultet političkih nauka Univerziteta u Sarajevo
6.  30.11.2021. godine- Učešće na međunarodnoj naučnoj konferenciji Informacijska i medijska pismenost: "Kraj digitalnog početka". Izlaganje na temu: „Kritička pedagogija iznutra: agonistički pristup medijskoj iinformacijskoj pismenosti u pluralnim društvima“. Sarajevo: Institut za društvena istraživanja Fakulteta političkih nauka Univerziteta u Sarajevu

7. 04.06.2021. godine- Učešće na 41. susretima socijalnih radnika i naučno-stručnom skupu sa međunarodnim učešćem „Solidarnost u svetu u kome se menja: perspektive i izazovi za socijalni rad i socijalnu politiku“. Izlaganje na temu „Porodični i bračni odnosi u Bosni i Hercegovini u doba pandemije COVID-19 i nužnost sistemske podrške“
8. 19.02.2021. godine- Učešće na Webinaru „Field education in social work under Corona crisis: Learning from Southeast European and North American Perspective(s)“.  Izlaganje sa prof.dr. Sanelom Šadić na temu „Field education in social work under Corona crisis: Experiences from Bosnia and Herzegovina“
9. 22.02.2021.- Učešće na Tematskoj dijaloškoj platformi „Značaj medijske i informacijske pismenosti za socijalnu koheziju i dijalog između Bosne i Hercegovine, Crne Gore i Republike Srbije“. Izlaganje na temu: „Jačanje kapaciteta nastavnika i bibliotekara u promicanju kulturne raznolikosti, međukulturalnog dijaloga i tolerancije kroz medijsku i informacijsku pismenost“.
10. 12.11.2020 godine- Učešće na projektu „Medijskom pismenošću protiv opasnosti cyber prostora“. Izlaganje na temu „Nasilje nad djecom u digitalnom okruženju. Sarajevo: Humanity in Action B&H
11. 19.11.2020. godine- Učešće na projektu „Medijskom pismenošću protiv opasnosti cyber prostora“. Izlaganje na temu „Seksualno nasilje nad djecom u digitalnom okruženu: pedofilija i dječija pornografija“. Sarajevo: Humanity in Action B&H

12. 26.11.2020. godine- Učešće na projektu „Medijskom pismenošću protiv opasnosti cyber prostora“. Izlaganje na temu „Novi oblici seksalnog nasilja nad djecom u digitalnom okruženju: sexting i grooming. “Sarajevo: Humanity in Action B&H

13. 03.12.2020. godine- Učešće na projektu „Medijskom pismenošću protiv opasnosti cyber prostora“. Izlaganje na temu „Trgovina djece putem interneta“ Sarajevo: Humanity in Action B&H

14. 03.12.2020. godine- Učešće na Ekspertskoj radionici u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. Izlaganje na temu „Razmjena iskustva projektnih timova iz BiH, Srbije i Crne Gore- Izazovi i pouke u cilju unaprijeđenja kvaliteta edukacije“. UNESCO BiH i Univerzitet u Crnoj Gori
15. 18.-19.09.2020. godine - Učešće na V međunarodnoj naučnoj konferenciji „Porodica i savremeno društvo-izazovi i perspektive.“ Izlaganje rada na temu „Mladi u Bosni i Hercegovini o braku i alternativnim oblicima partnerstva“ Banja Luka: Centar modernih znanja

16. 21.11.2019. godine izlaganje na temu „Kocka i ovisnost o kocki“, Tešanj: Općina Tešanj

17. 17.10.2019. godine. godine - Učešće na V konferenciji socijalnog rada s međunarodnim učešćem "Novine i izazovi u sistemu socijalne, porodične i dječije zaštite". Izlaganje rada na temu "Društveni status profesije socijalnog rada u Bosni i Hercegovini". Banja Luka: Savez udruženja stručnih radnika iz socijalne djelatnosti Republike Srpske

18. 21.09.2019. godine- izlagač na interaktivnoj radionici Interkulturalni dijalog na temu „Osnaživanje ranjivih grupa kroz unapređenje interkulturalnog dijaloga u Bosni i Hercegovini“ u okviru projekta "Medijska i informacijska pismenost u Bosni i Hercegovini u funkciji razvoja kritičkog mišljenja i zagovaranja mladih". Sarajevo: Fakultet političkih nauka Univerziteta u Sarajevo
19. 28.09.2019. godine- izlagač na interaktivnoj radionici Interkulturalni dijalog na temu „Osnaživanje ranjivih grupa kroz unapređenje interkulturalnog dijaloga u Bosni i Hercegovini“ u okviru projekta "Medijska i informacijska pismenost u Bosni i Hercegovini u funkciji razvoja kritičkog mišljenja i zagovaranja mladih".  Istočno Sarajevo: Filozofski fakultet Univerziteta  Istočnom Sarajevu

20. 27., 28., i 29.07.2020 godine- Učešće na Train the Trainers u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. Izlaganje rada na temu „Osnaživanje ranjivih grupa kroz unapređenje interkulturalnog dijaloga u Bosni i Hercegovini“. UNESCO BIH i Fakultet političkih nauka Sarajevo

21. 07. 06.2019. godine- Učešće na međunarodnoj konferenciji „Suvremeni izazovi socijalne zaštite- osetljive grupe, programi i ishodi“. Izlaganje rada“ Suvremeni izazovi porodice: mladi u bosanskohercegovačkoj porodici“. Beograd: Fakultet političkih nauka
22. 31.05.-01.06.2019. godine- Učešće na četvrtoj međunarodnoj konferenciji Društvene devijacije- Položaj marginalizovanih grupa u društvu. Izlaganje rada „LGBTIQ populacija u bosanskohercegovačkom društvu: stavovi javnosti i medijsko izvještavanje“. Banja Luka: Centar modernih znanja

23. 19.03. 2019. godine- Učešće na Stručnom skupu u povodu obilježavanja Međunarodnog dana socijalnog rada. Izlaganje na temu "Socijalna zaštita i socijalni rad u obrazovanju". Zenica: Savez socijalnih radnika

24. 28.02.2019. godine- Učešće na okruglom stolu "Uloga škole u prevenciji vršnjačkog nasilja i maloljetničkog prestupništva“. Izlaganje na temu "Nasilje u učionici- problem škole, porodice i/ili društva?". Sarajevo: Fakultet političkih nauka

25. 31.01.2019. godine- Učešće na Programu stručnog usavršavanja socijalnih radnika osnovnih i srednjih škola Kantona Sarajevo„ Metode i tehnike rada socijalnog radnika u školi“. Izlaganje na temu "Zadaci i poslovi socijalnog radnika u školi". Sarajevo: Fakultet političkih nauka
26. 20.-27.10.2018. godine- Učešće na međunarodnom seminaru "Participation and Diversitiy in the work with families and youth", Savezna republika Njemačka, Berlin: OFAJ i DFJW

27. 11.10.2018. godine- Učešće na međunarodnoj konferenciji "Šezdeset godina obrazovanja socijalnih radnika u BiH". Izlaganje rada "Percepcija profesije socijalnog rada u BiH". Sarajevo: Fakultet političkih nauka

28. 25.-27.05.2018. godine -Učešće na Trećoj međunarodnoj naučnoj konferenciji Društvene devijacije. Izlaganje rada "Mobing- problem pojedinca ili problem društva?" Banja Luka: Centar modernih znanja.

29. 12.05.2018 godine- Učešće na III naučnoj konferenciji sa međunarodnim sudjelovanjem "Izazovi i perspektive pomagačkih profesija. Izlaganje rada "Izazovi saradnje školskog pedagoga i socijalnog radnika". Bihać: Islamski pedagoški fakultet

30. 27. i 28. april 2018. godine - Učešće na drugoj međunarodnoj naučnoj konferenciji "Društvene i humanističke znanosti". Izlaganje rada " Izazovi i perspektive socijalnog rada u obrazovanju", Tuzla: Filozofski fakultet

31. 20.03.2018. godine - Učešće na konferenciji "Socijalni rad u obrazovanju". Izlaganje rada "Socijalni rad u obrazovanju". Sarajevo: Fakultet političkih nauka

32. 28.02.2018. godine - Učešće na konferenciji "Socijalni rad u zdravstvu". Izlaganje autorskog rada " Izazovi i perspektive socijalnog rada u zdravstvu“. Sarajevo: Fakultet političkih nauka

33. 14.12.2017. godine - Učešće na stručnoj konferenciji "Prava djece- između teorije i prakse". Izlaganje rada "Uloga organa starateljstva u zaštiti prava djeteta". Mostar: Filozofski fakultet Sveučilište u Mostaru

34. 13-14.oktobar 2017.godine - Učešće na naučnom skupu sa međunarodnim učešćem "Društvene devijacije"- Anomija društva i posljedice". Izlaganje rada „Prevalencija nasilja među vršnjacima u osnovnim školama „ Banja Luka: Centar modernih znanja

35. 10. maj 2017 godine - Učešće na 1 st International Conference on Education MICE 2017, Izlaganje rada „Stavovi nastavnika o inkluziji djece s posebnim potrebama“. Mostar

36. 07. april 2017 godine - Učešće na Prvoj naučnoj konferenciji "Savremeni izazovi i perspektive društvenih i humanističkih studija", Izlaganje rada „Osnovne determinante smanjenja kriminogenog ponašanja heroinskih ovisnika na tretmanu", Tuzla: Filozofski fakultet
Učešće u organiziranju konferencija, naučnih skupova, edukacija:
1. 10.12.2020. godine- Organizacija Webinara „Značaj medijske i informacijske pismenosti za realizaciju online nastave" u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. UNESCO BIH i Fakultet političkih nauka Sarajevo (regionalni projektni asistent)

2. 08.12.2020. godine- Organizacija interaktivne radionice „Jačanje kapaciteta medija za promociju medijske i informacijske pismenosti i pozitivnog pripovijedanja“ u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. UNESCO BIH i Fakultet političkih nauka Sarajevo (regionalni projektni asistent)

3. 01.12.2020 godine- Organizacija interaktivne radionice „Jačanje kapaciteta nastavnika i bibliotekara u promicanju kulturne raznolikosti, međukulturalnog dijaloga i tolerancije kroz medijsku i informacijsku pismenost“ u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. UNESCO BIH i Fakultet političkih nauka Sarajevo (regionalni projektni asistent)

4. 27., 28., i 29.07.2020 godine- Organizacija trodnevne radionice Train the Trainers u okviru projekta „Jačanje socijalne kohezije unutar i između Bosne i Hercegovine, Crne Gore i Srbije“. UNESCO BIH i Fakultet političkih nauka Sarajevo
5. 12.-15.06.2019. godine- član Lokalnog organizacionog odbora međunarodne konferencije „Diversity and Democratic Governance: Legacies of the Past, Present Challenges, and Future Directions?“. Sarajevo: Fakultet političkih nauka Univerziteta u Sarajevu

6. 22.01.2020. godine- promocija naučno-istraživačke studije Socijalni rad u obrazovanju. Sarajevo: Fakultet političkih nauka
7. 12.04.2019. godine- član Organizacionog odbora na okruglom stolu "Uloga i značaj socijalnih radnika u procesu deinstitucionalizacije". Fakultet političkih nauka Univerziteta u Sarajevu

8. 28.02.2019. godine- član Organizacionog odbora na okruglom stolu "Uloga škole u prevenciji vršnjačkog nasilja i maloljetničkog prestupništva“, Fakultet političkih nauka Univerziteta u Sarajevu

9. 31.01.2019. godine- član Organizacionog odbora Programa stručnog usavršavanja socijalnih radnika osnovnih i srednjih škola Kantona Sarajevo„ Metode i tehnike rada socijalnog radnika u školi“, Fakultet političkih nauka Univerziteta u Sarajevu

10. 11.10.2018. godine- moderator i član Organizacionog odbora na međunarodnoj konferenciji "Šezdeset godina obrazovanja socijalnih radnika u BiH", Fakultet političkih nauka Univerziteta u Sarajevu

11. 20.03.2018. godine- moderator i član Organizacionog odbora na konferenciji "Socijalni rad u obrazovanju", Fakultet političkih nauka Univerziteta u Sarajevu

12. 28.02.2018. godine- moderator i član Organizacionog odbora na konferenciji "Socijalni rad u zdravstvu Fakultet političkih nauka Univerziteta u Sarajevu

13. 21.mart 2017- Član Organizacionog odbora na naučnom skupu "Izazovi u oblasti socijalnog rada u Bosni i Hercegovini", Fakultet političkih nauka Univerziteta u Sarajevu
Učešće u projektima:
1. Projekat Unapređenje praktične nastave studenata socijalnog rada u vrijeme pandemije Korona virus. Fakultet političkih nauka Univerziteta u Sarajevu u saradnji sa Studijskim programom socijalnog rada Pravnog fakulteta Sveučilišta u Zagrebu, pozicija: projektni asistent;

2.  Projekat Jačanje socijalne kohezije unutar i između Bosne i Hercegovine, Crne Gore i Srbije. UNESCO BIH u saradnji sa Fakultetom političkih nauka Univerziteta u Sarajevu, 2020 godina, pozicija ekspert i regionalni projektni asistent;

3. Projekat Medijskom pismenošću protiv opasnosti cyber prostora“, Humanity in Action BiH, 2020 godina.  Pozicija: izlagač

4. Projekat Izgradnja povjerenja u medije u Jugoistočnoj Evropi i Turskoj – faza 2“ (FPN UNSA, UNESCO i EK, 2020.) Pozicija: saradnik istraživač

5. Projekat CONNEKT- Context of Extremism in MENA and Balkan Societies, 2020 godina. Pozicija: istraživač i saradnik

6. Projekat Medijska i informacijska pismenost u Bosni i Hercegovini u funkciji razvoja kritičkog mišljenja i zagovaranja mladih (2019), Fakultet političkih nauka Univerziteta u Sarajevu, Dijalog za budućnost, UNDP, UNICEF i UNESCO u partnerstvu sa Predsjedništvom Bosne i Hercegovine, pozicija: koordinator i izlagač

7. Studija Youth study 2018/2019 Bosnia and Herzegovina, ( 2018/2019) Fridrih-Ebert-Stiftung, pozicija: istraživač i saradnik
8. Naučno-istraživački projekat Uloga i značaj socijalnog rada u integraciji učenika pod rizikom (2018/19), Fakultet političkih nauka Univerziteta u Sarajevu i Ministarstvo za obrazovanja, nauku i mlade Kantona Sarajevo; pozicija: istraživač i saradnik
9. Naučno-istraživački projekat Hraniteljstvo kao alternativni oblik zbrinjavanja djece bez roditeljskog staranja, (2018/19), Fakultet političkih nauka Univerziteta u Sarajevu i Ministarstvo za obrazovanja, nauku i mlade Kantona Sarajevo; pozicija: istraživač i saradnik
10. Naučno-istraživački projekat Socijalni rad u obrazovanju (2017/2018), Fakultet političkih nauka Univerziteta u Sarajevu i Ministarstvo za obrazovanja, nauku i mlade Kantona Sarajevo; pozicija: istraživač
2. Prikaz sadržaja doktorske disertacije
Doktorska disertacija kandidatkinje Anide Dudić-Sijamija Brak u savremenom bosanskohercegovačkom društvu i izazovi u savjetodavnom radu samostalna je znanstveno utemeljena istraživačka studija koja pored teorijskog ima i značajan empirijski karakter, zasnovana na kombiniranoj, kvantitativno-kvalitativnoj metodi istraživanja, oslonjena na dosadašnja znanstvena saznanja i recentnu literaturu. U disertaciji je u širem kontekstu propitivana uključenost stručnjaka u rješavanje bračnih kriza u bosanskohercegovačkom društvu. Istraživanjem su se posebno identificirali izazovi s kojima se susreću stručnjaci pružajući pomoć (bračnim) partnerima kroz psihosocijalnu podršku i savjetodavni rad. Kako bi se dobio bolji uvid u izazove u braku, koji su nastali pod utjecajem društveno-ekonomskih promjena, u disertaciji su ispitani položaj, važnost i uloga braka u bosanskohercegovačkom društvu. U disertaciji se pobliže dobio uvid u izazove i najčešće probleme s kojima se susreću (bračni) partneri u Bosni i Hercegovini, te faktore koji utiču na zadovoljstvo, kvalitet i stabilnost bračnog odnosa. Disertacija je izložena na 299 stranice teksta, formata A4, uobičajenog fonta i proreda. U popisu literature navedeno je 269 bibliografskih jedinica od čega su: 125 knjige, 85 znanstvenih radova, 12 zakonskih, podzakonskh akata i pravilnika, 24 internet izvora i 19 ostalih izvora (objavljene doktorske disertacije, magistarski radovi i sl.) koji su korišteni prilikom izrade ove disertacije. Doktorska disertacija koncipirana je na način da pored Uvoda, Zaključnih razmatranja, Literature, Pregleda tabela, grafikona i korištenih instrumenata za provedbu istraživanja, te Popisa učesnika u kvalitativnom dijelu istraživanja sadrži i sljedeća poglavlja: Historijska perspektiva braka, Moderni i postmoderni oblici bračnog i partnerskog života, Bračna kvaliteta i bračna (ne)stabilnost, Bračno i partnersko savjetovanje i Rezultati istraživanja.
U uvodnom dijelu disertacije su prezentirani razlozi zbog kojih su sa teorijskog i empirijskog aspekta proučavale promjene u bračnoj zajednici u bosanskohercegovačkom društvu i izazovi u savjetodavnom radu. Poseban naglasak je stavljen na društvene promjene koje su iznjedrile promjene u sistemu vrijednosti, što je dovelo do redefiniranja i drugačijih pogleda na brak i porodicu. Također, u uvodnom dijelu disertacije naglasak je stavljen na propitivanje partnerskog i bračnog odnosa u savremenom bosanskohercegovačkom društvu koje determiniše nedovoljna socijalna zaštita, kompleksan politički sistem, nedostatne populacione politike, slaba ekonomska situacija i velika socijalna previranja. 
U prvom poglavlju predstavljen je metodološki okvir disertacije, prezentirani su problem, predmet i ciljevi istraživanja, hipoteze, indikatori, način istraživanja, te znanstvena i društvena opravdanost teme istraživanja. U skladu sa aktuelnosti teme i potrebe za holističkim pristupom, u ovom dijelu disertacije kandidatkinja sažeto razlaže uticaj društvenih, kulturoloških, ekonomskih, kao i brojnih drugih faktora koji (pre)oblikuju bračnu stvarnost i nameću potrebu za savjetodavnim radom. Postavljena je generalna hipoteza istraživanja: Transformacijski procesi u bosanskohercegovačkom društvu generiraju promjene u zadovoljstvu, kvaliteti i stabilnosti braka. Problemi i izazovi s kojima se susreću bračni partneri nameću potrebu za uključivanjem stručnjaka različitih profila u rješavanju bračnih kriza kroz savjetodavni i terapeuetski tretaman, kao i posebne hipoteze: Subjektivna procjena o kvaliteti braka i sociodemografska obilježja (spol, dob, obrazovanje, socio-ekonomski status, religioznost), te obilježja braka (dužina braka i bračno razdoblje, predbračni odnosi, djeca u braku) doprinose doživljaju bračnog zadovoljstva; Socio-demografska obilježja (spol, dob, obrazovanje, socio-ekonomski status, religioznost), te obilježja braka (dužina braka i bračno razdoblje, predbračni odnosi djeca u braku) doprinose kvaliteti braka; Socio-demografska obilježja (spol, dob, obrazovanje, socio-ekonomski status, religioznost), te obilježja braka  (dužina braka i bračno razdoblje, predbračni odnosi djeca u braku) doprinose stabilnosti braka; Socio-demografska obilježja (spol, dob, obrazovanje, socio-ekonomski status, religioznost), te obilježja braka  (dužina braka i bračno razdoblje, predbračni odnosi djeca u braku) doprinose odluci partnera da traže stručnu pomoć pri prevazilaženju bračnih kriza; Stavovi (bračnih) partnera o savjetodavnom radu doprinose namjeri traženja stručne pomoć pri rješavanju bračnih problema; Stručnjaci koji provode savjetodavni rad u javnom, nevladinom, privatnom i vjerskom sektoru bilježe slabo učešće partnera na tretman; Stručnjaci u centrima za socijalni rad imaju različita iskustva u organizaciji i provedbi savjetodavnog rada što zahtijeva sistemske napore i ulaganja kako bi se unaprijedio kvalitet tretmana.
U istom poglavlju kandidatkinja razlaže i metodu istraživanja koja je kombinirana, odnosno koja podrazumijeva kvalitativno-kvantitativno istraživanje. Dalje, za teorijsku pozadinu rada, proučavajući transformacijske procese u braku, kandidatkinja konsultira literaturu iz oblasti sociologije, prava, ekonomije, psihologije, pedagogije, demografije i drugih nauka, a posebno iz socijalnog rada. 
Predstavljajući značaj savjetodavnog rada, kao i modele partnerskog i bračnog savjetovanja, kandidatkinja konsultira literaturu iz oblasti psihologije, socijalnog rada, psihoterapije i drugih disciplina. Ovdje kandidatkinja predstavlja metode i tehnike prikupljanja podataka, metode obrade podataka koji su dobijeni u kvantitativno-kvalitativnom istraživanju, kao i ograničenja istraživanja. Glavni naučni cilj ove disertacije usmjeren je na ispitivanje nastalih promjena u braku u bosanskohercegovačkom društvu, s posebnim fokusom na zadovoljstvo, kvalitet i stabilnost odnosa. S obzirom na savremene tendencije  rasta stope razvoda brakova i potrebe za  uključivanje stručnjaka raznih profila u analizi, razumijevanju i rješavanju bračnih kriza,  jedan od ciljeva disertacije odnosio se propitivanje stavova i iskustva bračnih partnera u bosanskohercegovačkom društvu o profesionalnoj pomoći pri rješavanju bračnih problema, kao i izazova i problema stručnjaka u savjetodavnom radu. Posebno važan cilj disertacije bio je mapiranje kapaciteta centara za socijalni rad u provedbi savjetodavnog rada. Iz osnovnog cilja izvedeni su specifični ciljevi koji su se ticali ispitivanja stepena zadovoljstva i subjektivne procjene partnera o kvaliteti partnerskog odnosa; ispitivanja povezanosti između sociodemografskih karakteristika, obilježja braka i stepena zadovoljstva partnerskog odnosa; ispitivanja najvažnijih aspekata braka i objektivne procjene kvalitete partnerskog odnosa; ispitivanja povezanosti između sociodemografskih karakteristika, obilježja braka i stepena kvalitete partnerskog odnosa; ispitivanja stepena (ne)stabilnosti bračnog odnosa; ispitavanja povezanosti između sociodemografskih karakteristika, obilježja braka i stepena (ne)stabilnosti braka; ispitavanja iskustva i stavova (bračnih) partnera o bračnom i partnerskom savjetovanju; ispitavanja u kojoj mjeri partneri traže stručnu pomoć pri rješavanju problema u partnerskom odnosu; ispitavanja povezanosti socio-demografskih karakteristika i namjere (bračnih) partnera da traže stručnu pomoć pri rješavanju problema u odnosu; ispitavanja stavova i profesionalnih iskustava stručnjaka koji provode bračno i partnersko savjetovanje u javnom, nevladinom, privatnom i vjerskom sektoru; ispitivanja kapaciteta centara za socijalni rad za provedbu savjetodavnog tretmana, kao i mapiranja organizacijskih uslova centara za socijalni rad koji su osposobljeni za provedbu savjetodavno-terapeutskog tretmana sa (bračnim) partnerima. Kandidatkinja u ovom dijelu disertacije također predstavlja uzorak istraživanja, prostorno i vremensko određenje predmeta istraživanja, kao i kategorijalno-pojmovni aparat.
U drugom poglavlju predstavljena je historijska perspektiva braka, propitani su partnerski odnosi i moć u braku, kao i društveni i kulturološki utjecaji na razumijevanje braka. Posebna pažnja se posvetila analizi teorijskih orijentacija koje govore o nastanku i porijeklu braka. Treće poglavlje disertacije je posvećeno analiziranju (krize) modernih i postmodernih oblika bračnog i partnerskog života. Predstavljeni su najrasprostranjeniji alternativni oblici partnerskog života, te je propitana budućnost i održivost braka. Poseban dio poglavlja se odnosi na interpretaciju pravnih mehanizama, međunarodnih i domaćih, u zaštiti braka i porodice u savremenom društvu. U četvrtom dijelu doktorske disertacije apostrofirani su najznačajniji teorijski modeli kvalitete i korelati bračnog odnosa. Posebno fokus bio je na propitivanju bračnog nezadovoljstva, nasilja u partnerskim odnosima i razvoda kao najvećih pokazatelja bračne nestabilnosti. U petom dijelu doktorske disertacije, kandidatkinja je predstavila historijsku perspektivu savjetovanja, kao i osnovne teorijske pristupe u bračnom savjetovanju. Razmatrana je uloga savjetnika, kao i najvažniji modeli bračnog savjetovanja u savremenom društvu. 
Kandidatkinja je najznačajnije empirijske nalaze dobivene kroz kvantitativni i kvalitativni dio istraživanja predstavila u šestom dijelu disertacije. Kvantitativni dio istraživanja se odnosio na propitivanje bračne stvarnosti u bosanskohercegovačkom društvu s posebnim fokusom na zadovoljstvo, kvalitet i stabilnost partnerskog odnosa, te iskustva i stavove (bračnih) partnera o savjetodavnom radu u Bosni i Hercegovini i stručnoj pomoći pri rješavanju partnerskih i bračnih problema. Anketni upitnik se sastojao od 28 pitanja i 3 cjeline. Pomoću Indeksa bračne kvalitete (Quality of Marriage Indeks - QMI; Norton, 1983) mjerila se kvaliteta bračne veze. Indeks bračne kvalitete je jedna od najviše korištenih skala u mjerenjima i predstavlja kratki instrument samoprecepcije partnera i njihovu procjenu kao kriterij bračne kvalitete. U istraživanju je korištena i Skala za procjenu prilagodbe partnera (Dyadic Adjustment Scale, DAS- 32; Spanier, 1976) pomoću koje se mjerila prilagodba partnera u različitim područjima života. Bračna stabilnost je mjerena Indeksom bračne nestabilnosti (Marital  Instability  Index, Booth, Johnson & Edwards, 1983). Posredstvom pitanja koja su kreirana za potrebe istraživanja, kandidatikinja je ispitivala stavove i iskustva bračnih partnera u savjetodavnom radu i njihovu namjeru traženja formalne ili neformale podrške pri rješavanju partnerskih problema. 
Rezultati kvantitativnog dijela istraživanja na uzorku od 1154 ispitanika su pokazali da karakteristike bračnih partnera i socijalno okruženje u značajnoj mjeri određuju kvalitet i stabilnost braka. Ustanovljeno je da su bračni odnosi najkvalitetniji u početnim godinama zajedničkog života, dok stepen zadovoljstva oscilira u kasnijim fazama bračnog života. Rođenje djece mijenja ranije uspostavljene prioritete, a roditeljstvo i briga oko potomaka uzrokuju pad bračnog zadovoljstva. Stagnacija u doživljaju bračnog zadovoljstva u kasnijim fazama braka je povezana sa odrastanjem djece, roditeljskim ulogama i očekivanjima. Najmanji stepen zadovoljstva je prisutan u brakovima koji traju od 10 do 25 godina zajedničkog života, a zadovoljstvo bračnom relacijom blago raste kod parova koji su zajedno duže od 25 godina. Kandidatkinja je na postavkama teorije međuzavisnosti, teorije socijalne razmjene i bihevioralne teorije, potvrdila tezu da razvoj bračnih odnosa i prelazak kroz bračne faze predstavlja potencijalnu krizu, a način na koji parovi reaguju na promjene određuje kvalitet partnerskog odnosa. Rezultati kvantitativnog dijela istraživanja pokazali su da početak bračnog života, iako praćen osjećajem sreće i zadovoljstva, karakterizira i nestabilnost koja je najprisutnija u ovoj fazi. S druge strane, najmanji stepen nestabilnosti je prisutan u dugotrajnim brakovima što pokazuje da padom stepena kvalitete, stabilnost bračnog odnosta vremenom raste. U skladu sa dobivenim rezultatima kvantitativnog dijela disertacije, kandidatkinja zaključuje da su stabilnost i kvalitet braka relativno nezavisne dimenzije što potvrđuje tezu da su u bosanskohercegovačkom braku evidentne negativne promjene u stepenu kvalitete i stabilnosti partnerskog odnosa. Uprkos promjenama u kvaliteti i stabilnosti bračnog odnosa, nalazi disertacije pokazali su da partneri vrlo rijetko konsultuju  stručnjake u prevazilaženju bračnih problema. Na tragu ovih nalaza, kandidatkinja konstatuje da je bračno savjetovanje gotovo nepoznanica, jer mnogi partneri, uprkos narušenoj kvaliteti bračnog odnosa, smatraju da im profesionalna pomoć nije potrebna i probleme riješavaju u vlastitom aranžmanu.
Sa ciljem boljeg sagledavanja izazova sa kojima se susreću stručnjaci u savjetodavnom radu sa (bračnim) partnerima u Bosni i Hercegovini, u doktorskoj disertaciji je korišten kvalitativni tip istraživanja. Fokus je bio na opisivanju i tumačenju profesionalnih iskustava stručnjaka u savjetodavnom radu sa (bračnim) partnerima,  razumijevanju izazova u savjetodavnom radu i  dobijanju novih spoznaja o savjetodavnom radu u Bosni i Hercegovini. 
Za potrebe boljeg sagledavanja izazova savjetodavnog rada sa (bračnim) partnerima uspostavljen  je kontakt sa 71 ustanovom u Bosni i Hercegovini, i to: 43 centra za socijalni rad, 6 centara za mentalno zdravlje, 8 privatnih savjetovališta, 7 nevladinih organizacija, 4 vjerske ustanove i 1  porodično savjetovalište. Navedene ustanove u okviru djelatnosti izravno ili neizravno provode savjetodavni tretman sa (bračnim) partnerima. Polustrukturirani intervju je obavljen sa 43 stručnjaka, a podaci dobiveni putem polustrukturiranog intervjua analizirani su shodno tematskoj analizi (Braun i Clarke, 2006). Kandidatkinja u rezultatima kvalitativnog dijela istraživanja iznosi podatak da stručnjaci bilježe skromne zahtjeve za savjetodavno-terapeutski tretman sa (bračnim) partnerima. Skromna profesionalna iskustva stručnjaci imaju u predbračnom savjetovanju, a uzroke u slabom odzivu parova na ovaj vid savjetovanja vide u zakonskoj legislativi koja u formi preporuke ostavlja mogućnost partnerima da prije stupanja u bračnu zajednicu razmotre mogućnost savjetovanja sa stručnjacima.  
Zbog sve češće narušene stabilnosti i povećanog broja razvednih brakova u početnim godinama zajedničkog života, pojedini stručnjaci u istraživanju su podijelili mišljenje da bi kratke edukacije namjenjene partnerima koji žele osnovati bračnu zajednicu trebale biti zakonom obavezne, jer mladi nemaju dovoljno saznanja o bračnim odnosima i ne traže savjete od stručnjaka. Prema njihovom mišljenju, edukacije bi pomogle da se partneri oslobode pogrešnih pretpostavki i nerealnih očekivanja o zajedničkom životu. Nadalje, rezultati istraživanja govore da, uprkos izraženoj potrebi, bračno i partnersko savjetovanje u bosanskohercegovačkom društvu, nije u dovoljnoj mjeri zastupljeno. S druge strane, stručnjaci u centrima za socijalni rad bilježe bogato iskustvo u radu sa (bračnim) partnerima u fazi razvoda braka, jer je porodičnim zakonima regulisano da partneri prije pokretanja razvoda braka učestvuju u postupku posredovanja/mirenja. Podaci govore da većina parova na tretman dolaze  isključivo jer su zakonom obavezni, najčešće nisu motivisani da unaprijede odnose, a razvod braka im je naprihvatljivije rješenje. Posebno izazovni zadaci za stručnjake predstavljaju visokokonfliktni razvodi koji su obilježeni roditeljskom manipulacijom djece i nastojanjem otuđivanja djeteta od drugog roditelja. U takvim situacijama, savjetodavno-terapeutski tretman je od velikog značaja. Također, podaci u kvalitativnom istraživanju su ukazali da mnogobrojni centri za socijalni rad u Bosni i Hercegovini, iako su nosioci socijalno-zaštitnih aktivnosti, nemaju dovoljno kapaciteta za provedbu savjetodavno- terapeutskog tretmana sa (bračnim) partnerima. 
Od ukupno 43 centra za socijalni rad koji su učestvovali u istraživanju, 6 centara za socijalni rad ispunjava zakonske pretpostavke za rad porodičnih savjetovališta. U ostalim centrima za socijalni rad pravilnicima nije predviđen savjetodavno-terapeutski rad sa partnerima koji žele stupiti u brak ili sa bivšim partnerima nakon razvoda braka. Prema pravilnicima, socijalni radnici u okviru redovnih aktivnosti obavljaju savjetodavne razgovore s partnerima o problemima poremećenih bračnih i porodičnih odnosa. Stručnjaci u centrima za socijalni rad, savjetodavni rad obavljaju najčešće u toku postupka posredovanja ili mirenja prije razvoda braka, kao  i u rješavanju problematike prilikom realizacije kontakta roditelja s kojim dijete ne živi na način kako je previđeno porodičnim zakonima. Pored pravilnika kojima nije predviđen savjetodavno-terapeutski rad, u centrima za socijalni rad najčešće nedostaju prostorni resursi za rad savjetovališta. Izdvojeno je pet centara za socijalni rad koji imaju dugogodišnje iskustvo u bračnom i partnerskom savjetovanju, te su posredstvom kvalitativno komparativne analize (QCA) predstavljeni njihovi različiti načini rada. Rezultati u ovom dijelu disertacije su ukazali na mnogobrojne propuste i neujednačene standarde u centrima za socijalni rad u provedbi savjetodavno-terapeutskog tretmana, kao i druge probleme koji uključuju nedovoljan broj stručnjaka, izostanak sistemske supervizije i nedostupnost edukacija što upućuje na zaključak da su potrebni sistemski napori i ulaganja kako bi se unaprijedila usluga savjetodavnog rada. Kandidatkinja je na osnovu dobijenih podataka iznijela niz prijedloga i preporuka za unapređenje savjetodavnog rada sa (bračnim) partnerima. U Zaključnim razmatranjima kandidatkinja je prezentirala istraživačke rezultate i iskazala znanstvene stavove koji proizlaze iz istraživanja. U zaključnim opservacijama sadržan je sistematiziran, koncizan pregled najvažnijih rezultata i zaključaka kao odgovori na postavljena fundamentalna pitanja. Imajući u vidu da su porodica i brak oduvijek bile visoko vrednovane društvene institucije u bosanskohercegovačkom društvu, brak kao univerzalna vrijednost nikada do sada nije imao alternativu. Međutim, društvene transformacije utjecale su na odnose u samoj porodici, ali i one izvan nje. Sve ovo je oblikovalo novu društvenu stvarnost u kojoj brak i bračni odnosi u bosanskohercegovačkom društvu prolaze kroz ozbiljne promjene i krize koje zahtijevaju stručnu podršku kroz savjetodavni i terapeutski tretman. Kandidatkinja, uzimajući u obzir te i ostale činjenice koje su prethodno prikazane, kao i rezultate empirijskog istraživanja, potvrđuje postavljenu hipotezu, da transformacijski procesi u bosanskohercegovačkom društvu generiraju promjene u zadovoljstvu, kvaliteti i stabilnosti braka. Problemi i izazovi s kojima se susreću bračni partneri nameću potrebu za uključivanjem stručnjaka različitih profila u rješavanju bračnih kriza kroz savjetodavni i terapeuetski tretaman.
3. Mišljenje i prijedlog Komisije
Doktorska disertacija kandidatkinje Anide Dudić-Sijamija pod nazivom Brak u savremenom bosanskohercegovačkom društvu i izazovi u savjetodavnom radu samostalna je znanstveno utemeljena istraživačka studija koja pored teorijskog ima i izrazito značajan empirijski karakter. Rezultati empirijskog istraživanja ove doktorske disertacije daju nesumnjivo višestruki doprinos
znanstvenom području društvenih nauka, prvenstveno polju socijalnog rada, u konceptualnom, metodološkom i aplikativnom smislu. Komisija smatra da ova doktorska disertacija ima poseban društveni značaj, koji se ogleda najprije u aktualnosti teme, kao i sveobuhvatnim teorijskim pregledom i proširenjem spoznaja o transformacijskim procesima u društvu i njihovim implikacijama na brak i bračni život, te potrebi za savjetodavno-terapeutskim tretmanom kako bi se unaprijedila kvaliteta bračnog i porodičnog života.
U izradi doktorske disertacije kandidatkinja je izvela valjano teorijsko zasnivanje problema istraživanja, te je ponudila naučno-istraživački rad koji predstavlja izuzetno vrijedan doprinos razvoju savjetodavnog rada sa (bračnim) partnerima. Rezultati istraživanja sa teorijskog i empirijskog aspekta mogu koristiti kreatorima politika u koncipiranju i donošenju strategija i zakonskih osnova u području savjetovanja, stručnjacima u pomagačkim profesijama u kreiranju stručnih intervencija, preventivnih aktivnosti i programa koji mogu doprinijeti kvaliteti i stabilnosti braka i porodice u bosanskohercegovačkom društvu. Komisija podvlači znanstveni i društvenoaplikativni značaj ove disertacije, s obzirom na višestruku aktuelnost teme koju je kandidatkinja elaborirala, kao i to da je disertacija jedno od prvih ozbiljnijih istraživanja u području socijalnog rada u Bosni i Hercegovini, obzirom na ovakav kompleksan pristup, postavljen u širokom obuhvatu i ovim okvirima.
Na osnovu svega prethodno navedenog Komisija smatra i jednoglasno zaključuje da  doktorska disertacija MA Anide Dudić-Sijamija zadovoljava sve relevantne kriterije znanstvenog rada. Cijeneći iskazane karakteristike, obilježja i ocjene analiziranog rada, Komisija predlaže Vijeću Fakulteta političkih nauka Univerziteta u Sarajevu da usvoji ovaj Izvještaj i zakaže javnu odbranu doktorske disertacije „BRAK U SAVREMENOM BOSANSKOHERCEGOVAČKOM DRUŠTVU I IZAZOVI U SAVJETODAVNOM RADU“, doktorske kandidatkinje, MA Anide Dudić-Sijamija.

